
ELKARRIZKETA IMAJINARIOA
SIMONE DE BEAUVOIREKIN

Idazle, pentsalari eta existentzialismo frantsesaren
pertsonaia hau ezaguna dugu, gehien bat, idatzi zuen
liburu batengatik, Bigarren sexua, emakumeen egoera
eta izaera aztertzeko idatzi den obrarik enblematikoe-
na, emakume askorengan eta mogimendu feministan
eragin handia izan duena. Horretaz gain, nobelagile
(kaskarra) eta memoriagilea (aparta) ere izan zen,
mende honetako kultura frantsesaren dama ospetsua
izatera helduz, askorentzat |.P. Sartreren bikotekidea
izan zelako, ni bezalako gazte edota emakume inkon-
formista beste askorentzat aintzindari eta hezitzaile
liluragarria izan zelako.

Aurten Bigarren sexua aipatutako liburuaren berrogeita
hamargarren urteurrena dela eta, asko dira horren
gainean antolatutako mahainguru eta hilzaldiak.
Horregatik, egokia iruditu zait Simone de Beauvoirekin
elkarrizketa imajinarioa izatea, Bigarren sexua libu-
ruaz mintzatzeaz gain, egileari nolabaiteko omenaldi
pertsonala egiteko gogoa sentitu izan dudalako.

S - O, maitea... badakizu, garai hartan ni ez nintzen femi-
nista inola ere. Garai haietan, gizonezkoen artean onartu
eta onetsitako intelektual tipikoa nintzen. Feminismoa nire-
tzat esanahi iraultzailerik gabeko errebindikazio burges
sorta bat baino ez zen. Liburu hura ustegabekoa izan zen
nolabait, nitaz zerbait idatzi nahian nenbilen eta Sartrek
eskaini zidan ideia: zergatik ez duzu aztertzen emakume
izateak- zugan izan duen eragina?...

S - Noski! Gehientsuenetan gertatzen den bezala. Kritika
gehienak ez ziren liburuari berari zuzenduak, idatzi zuen
emakumeari baizik: frigida, neurotikoa, errea eta bekaiz-
tiaz gain, lizun, ninfomana eta abar deitu zidaten...

Mariasun Landa Etxebeste

S - Horixe ezetz! Gizonak beti uste izan du bera dela beti-
danik GI-ZA-KIA, zuzenarekiko okerra definitzen den
modura. Gizonak, betidanik, bere buruaz subjektu, esen-




tzial izatearen ustea eduki du, emakumea, ez-esentzial,
objektu, hau da, BESTEA izatearen kategoriara mugatuz ...
Emakumea beti “bestea” izatea da patriarkatuaren oinarrie-
tako bat, zalantzarik gabe,

S - Bada, oso sintoma ona izan daiteke hori, lurra borobila
dela ukatzen ez den bezala, ia denek onartzen duten egia
dela alegia.

S - Liburu horretan, ideologia patriarkalak emakumeari
atxikitzen zion esentzia “femeninoa” aztertzen nuen
gehien bat, emakume izatea egoera baten ondorioa zela
frogatzen nuen, nola haurtzaroan eta adoleszentzian gara-
tzen zen prozesu hau, eta ezkontzan eta amatasunean
burutu... Baina ideologia hori hain da borobila zer bikti-
maren konplizitatea lortzen baitu, esklaboen jokabideak
bultzatu, ihesbideak eskaini...

S - O, 'amour! “Sous le pont Mirabeau coule La Seine et
nos amours!”” Gogoratzen al duzu poema hori?

S - Barka, niri kontuak eskatzen ala?

S - Eguraldi ona gaurkoa, ezta?

Cavrse @9

S - Eta ez al duzu Simone de Beauvoir baten bila ibilitako
gizonik ezagutu?

S - Nik beti defenditu izan nuen norbera egoera askoren
ondorio dela, eta pentsatzen nuena betetzen saiatu nin-
tzen, ondo batzuetan, gaizki besteetan. Montparnaseko
kanposantu honetan beti duzu larrosaren bat nire hilobian.
Hori ez dute aitortzen aipatzen dizkidazun liburuek,
eztal... Bide batez, adizu, itzulita al dago euskarara
Bigarren sexua?

